
Somakrita Somanathastutih

ಸೋಮಕೃತಾ ಸೋಮನಾಥಸ್ತುತಿಃ

(ಏಕಲಿಂಗಮಾಹಾತ್ಮ್ಯೇ)
ಸೋಮಉವಾಚ -

ಧತ್ತೇ ವಿಶ್ವಂ ವಿಶ್ವಕೃದ್ಯೋ ವಿಧಾಯ
ಮೂರ್ತೀರಷ್ಟೌ ಪಾಲಯನ್ಯೋ ಜಗಂತಿ .

ದೇಹೇ ದೇಹೇ ದೀಪವತ್ ಸ್ವಪ್ರಕಾಶಃ
ಕೃತ್ವಾ ಚಾಂತೇ ಸಂಜಹಾರಾಥ ವಿಶ್ವಂ ..೧೭..

ಯಸ್ಯ ಸ್ಮೃತ್ಯಾ ಪಾತಕಾನಾಮಮುಷ್ಮಿನ್
ಲೋಕೇ ಲೋಕಸ್ಯಾಶು ದುಃಖಾಪಹಾರಃ .
ದುರ್ವಾಸಾ ವೈ ಮುನಿರತ್ರಿಪ್ರಸೂತ-
ಸ್ತಪಶ್ಚಕ್ರೇ ಆನಸೂಯತ್ವಮೀಹನ್ ..೧೮..

ಬ್ರಹ್ಮಾಂಡಾದ್ಯಾಂ ನಿಃಸೃತಾಂ ಜಹ್ನುಕನ್ಯಾಂ
ದೃಷ್ಟ್ವಾ ಚಾಸ್ಯಾ ಉಗ್ರತಾಪಾಚ್ಚ ಭೂಮೇಃ .
ಭೇದಂ ಮತ್ವಾ ಯಾಂ ವ್ಯವತ್ತಾಥ ಮೂರ್ಧ್ನಾ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೧೯..

ರೋಷಾತ್ ಕಾಮಂ ಭಸ್ಮಸಾದ್ಯಶ್ಚಕಾರ
ಯೋಷಿದ್ರೂಪೈರ್ಮೋಹಯಂತಂ ಜಗಂತಿ .

ಕೃತ್ವಾಽನಂಗಂ ತಂ ಚ ಸೃಷ್ಟಯಾರ್ಥಮೇವ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೨೦..

ಕೈಲಾಶಾದ್ರಿಮುಜ್ಜಿಹೀರ್ಷುಂ ದಶಾಸ್ಯಂ
ಯೋ ವೈ ಚಕ್ರೇ ಪೀಡಿತಂ ಸ್ವಾಂಘ್ರಿಭಾರಾತ್ .

ಉಮಾಭೀತ್ಯಾ ಶ್ಲೇಷತುಷ್ಟೋಽಸ್ಯ ನೂನಂ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೨೧..

ಜ್ಞಾತುಂ ಬ್ರಹ್ಮಾ ಯಸ್ಯ ರೂಪಂ ತಥೋರ್ಧ್ವ-
ಮಗಾದ್ವಿಷ್ಣುರಪ್ಯಧಸ್ತಾದ್ಯದಂತಂ .

ತಾಭ್ಯಾಮಂತಸ್ತಸ್ಯ ನ ಜ್ಞಾತ ಏವ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೨೨..

ಯಜ್ಞಧ್ವಂಸಂ ಯಶ್ಚಕಾರೋಗ್ರರೂಪೋ
ರೂಪೋ(?)ದಕ್ಷಸ್ಯಾಶುರೋಷಾದ್ಭವಾನ್ಯಾಃ .
ಬಹೂನಿ ರೂಪಾಣ್ಯಸೃಜದ್ಯ ಏಕೋ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೨೩..

ಪುರಾ ದೇವೈರ್ಮಂಥನೇ ಸಾಗರೇಽಪಿ
ತಸ್ಮಾಜ್ಜಾತೇಷ್ವಾಶು ರತ್ನೇಷು ಭೂಯಃ .
ವಿಷಂ ಕೋಽನ್ಯಸ್ತ್ವದೃತೇ ಭಕ್ಷತೇ ವಾ
ನಮಸ್ತಸ್ಮೈ ಸೋಮನಾಥಾಯ ನಿತ್ಯಂ ..೨೪..

ಕಲೌ ಪ್ರಾಪ್ತೇಽನಾಥವತ್ಸು
ನಾಥೋ ಭೂತ್ವಾ ಸೋಮನಾಥೇನ ನಾಮ್ನಾ .
ಪಂಗೂನಂಧಾನ್ ದದ್ರುಕುಷ್ಠಾದಿತಪ್ತಾನ್
ರೋಗಗ್ರಸ್ತಾನ್ ತ್ವದೃತೇ (ಕುರುತೇ)ಯೋ ನವೀನಾನ್ ..೨೫..

ಸೂತ ಉವಾಚ -

ಏವಂ ಸ್ತುತಃ ಸೋಮನಾಥಃ ಸೋಮೇನ ಕ್ಷಯರೋಗಿಣಾ .

ತುತೋಷಾಸ್ಮೈ ಕರುಣಯಾ ಸೋಮಂ ವಾಕ್ಯಮುವಾಚ ಹ ..೨೬..

ಸೋಮನಾಥ ಉವಾಚ -

ಯಥಾ ಕ್ಷಯೀ ಭವಾನ್ ಜಾತಃ ಸೋಮೇ(ಮ)ವಿದಿತಮೇವ ಹಿ .

ನದ್ಯಾಂ ಸ್ವಾಮ್ಯಾಂ ಸಮಾಪ್ಲುತ್ಯ ಸಮಾರಾಧಯ ಸತ್ವರಂ ..

ಕ್ಷೀಣಶಾಪಸ್ತತೋ ಭೂತ್ವಾ ಕ್ಷೀಣೋಽಕ್ಷೀಣೋ ಭವಿಷ್ಯಸಿ ..೨೭..

ಕೃಷ್ಣಪಕ್ಷೇ ತನುಕ್ಷೀಣಃ ಸಿತೇಽಕ್ಷೀಣವಪುಃ ಪುನಃ .
ಹ್ರಾಸವೃದ್ಧ್ಯಾ ಚ ಕಲಯಾ ಪಕ್ಷೇ ಪಕ್ಷೇ ಭವಿಷ್ಯಸಿ ..೨೮..

ದರ್ಶೇ ದರ್ಶೇ ತು ಮಾಂ ದೃಷ್ಟ್ವಾ ಸ್ನಾತ್ವಾ ಸ್ವಾಮ್ಯಾಂ ನಿಶಾಕರ .

ಮೋದಯಸ್ವ ಮ(ಮು)ದಂ ಪ್ರಾಪ್ಯ ಜಗತ್ ಸ್ಥಾವರಜಂಗಮಂ ..೨೯..

ಸೋಮನಾಥೋ ಭವಿಷ್ಯಾಮಿ ತ್ವನ್ನಾಮ್ನಾಽಹಂ ಯುಗೇ ಯುಗೇ .

ಯೋ ಭಕ್ತ್ಯಾಽಽರಾಧಯೇನ್ನಿತ್ಯಂ ಸೋಮವಾರೇ ವಿಶೇಷತಃ ..೩೦..

ತಸ್ಯ ರೋಗಭಯಂ ನ ಸ್ಯಾತ್ ಕಿಂ ವಾ ಶೋಕಭಯಂ ಪುನಃ .
ಪಾಪೌಘಮಖಿಲಂ ಹನ್ಮಿ ದುಃಖತೋಽಥ ಭಯಂ ತಥಾ ..೩೧..

ಕಾಮಮನ್ಯಮಭೀಷ್ಟಂ ವಾ ದದ್ಯಾಂ ಭಕ್ತಸ್ಯ ಚಂದ್ರಮಃ .
ಅಹಂಯಾಸ್ಯಾಮಿ ಲಿಂಗತ್ವಂ ಕಲೌ ಪ್ರಾಪ್ತೇ ದೃಷನ್ಮಯಂ ..೩೨..

ವಾಯುರುವಾಚ -

ಇತಿ ಶ್ರುತ್ವಾ ಪ್ರಣಮ್ಯೈನಂ ತಪಸ್ತಪ್ತ್ವಾಽಥ ಚಂದ್ರಮಾಃ .

ತತ್ಪ್ರಸಾದಾದ್ವರಂ ಪ್ರಾಪ್ಯ ಗತೋ ನಕ್ಷತ್ರಮಂಡಲಂ ..೩೩..

ಏವಂ ಸ ಭಗವಾನ್ ರುದ್ರೋ ಬಹ್ವೀಭಿಶ್ಚ ಸ್ವಮೂರ್ತಿಭಿಃ .
ಪಾಲಯಾಮಾಸ ಭುವನಂ ಪಿತಾ ಪುತ್ರಾನಿವೌರಸಾನ್ ..೩೪..

ಇತಿ ಏಕಲಿಂಗಮಾಹಾತ್ಮ್ಯೇ ಸೋಮನಾಥಮಾಹಾತ್ಮ್ಯೇ ಸೋಮಕೃತಂ
ಸೋಮನಾಥಸ್ತುತಿಃ ಸಂಪೂರ್ಣಾ .

- .. ಏಕಲಿಂಗಮಾಹಾತ್ಮ್ಯಂ .ಚತುರ್ದಶೋಽಧ್ಯಾಯಃ - ಸೋಮನಾಥಮಾಹಾತ್ಮ್ಯೇ
ಮಾಹೇಂದ್ರೀವರ್ಣನಂ .೧೪.೧೭-೩೪..

- .. ekali NgamAhAtmyam . chaturdasho.adhyAyaH - somanAthamAhAtmye

mAhendrIvarNanam . 14.17-34 ..

Notes:

Śivaಶಿವ, as Somanāthaಸೋಮನಾಥ was worshipped by Somaಸೋಮ for relief from

the curse by Dakṣaದಕ್ಷ for having favoured only Rohiṇīರೋಹಿಣೀ amongst his 27 wives

who were the daughters of Dakṣaದಕ್ಷ.
Somanāthaಸೋಮನಾಥ advises Somaಸೋಮ to take dip in the Svāmī Riverಸ್ವಾಮೀ
ನದೀ, relieves him of the disease due to the curse and establishes his path in the

NakṣatraMaṇḍalaನಕ್ಷತ್ರಮಂಡಲ.

EkaliṅgaMāhātmyam ಏಕಲಿಂಗಮಾಹಾತ್ಮ್ಯಂ, that constitutes a SthalaPurāṇa

ಸ್ಥಲಪುರಾಣ and SthalaMāhātmyam ಸ್ಥಲಮಾಹಾತ್ಮ್ಯಂ, has been composed in two

styles - Paurāṇikaಪೌರಾಣಿಕ and Kāvyamaya ಕಾವ್ಯಮಯ. It includes the descriptions

about the manifestation of the Ekaliṅga Śiva Kṣetra ಏಕಲಿಂಗ ಶಿವ ಕ್ಷೇತ್ರ in relation to

the story of the duo - Baṣpa Rājā ಬಾಷ್ಪ ರಾಜಾ - Hārīta Muni ಹಾರೀತ ಮುನಿ, and

the lineage of kings of Citrakūṭa ಚಿತ್ರಕೂಟ (now k.a. Cittaur̤agar̤ha ಚಿತ್ತೌಡ಼ಗಢ಼ ) and
Medapāṭa ಮೇದಪಾಟ (now k.a. Mevār̤a ಮೇವಾಡ಼ ) including Mahārāṇā Kumbhā

ಮಹಾರಾಣಾ ಕುಂಭಾ.
Baṣpa Rājāಬಾಷ್ಪ ರಾಜಾ is now popularly known as Bappā Rāvalaಬಪ್ಪಾ ರಾವಲ.

The VāyuPurāṇamವಾಯುಪುರಾಣಂ has been attributed to be the source composition

of EkaliṅgaMāhātmyamಏಕಲಿಂಗಮಾಹಾತ್ಮ್ಯಂ as the main narrator of the same is Vāyu

ವಾಯು.
EkaliṅgaMāhātmyam - Paurāṇikaಏಕಲಿಂಗಮಾಹಾತ್ಮ್ಯಂ -ಪೌರಾಣಿಕ is composed in

32 chapters that, with a brief summary of each chapter; and the EkaliṅgaMāhātmyam

- Kāvyamayam ಏಕಲಿಂಗಮಾಹಾತ್ಮ್ಯಂ - ಕಾವ್ಯಮಯಂ can be accessed from the

respective links given below.

EkaliṅgaMāhātmyam - Kāvyamayamಏಕಲಿಂಗಮಾಹಾತ್ಮ್ಯಂ - ಕಾವ್ಯಮಯಂ includes

description of the lineage of Baṣpa Rājā ಬಾಷ್ಪ ರಾಜಾ, Stuti ಸ್ತುತಿ of the erudite

Mahārāṇā Kumbhā ಮಹಾರಾಣಾ ಕುಂಭಾ i.e. Kumbhakaraṇa ಕುಂಭಕರಣ, and the

Pañcāyatana Stuti ಪಂಚಾಯತನ ಸ್ತುತಿ. The latter comprises of Stuti-s of Ganeśa

ಗಣೇಶ, Sūrya ಸೂರ್ಯ, Nārāyaṇa ನಾರಾಯಣ, Śiva ಶಿವ, Caṇḍikā ಚಂಡಿಕಾ and

Ekaliṅga Śivaಏಕಲಿಂಗ ಶಿವ.

It is noteworthy that the Pañcāyatana Stuti ಪಂಚಾಯತನ ಸ್ತುತಿ has some names

associated with Kumbhā ಕುಂಭಾ such that he is remembered with each of the

Deity worshipped with this stuti. Towards conclusion, there is EkaliṅgaNamaskāra

ಏಕಲಿಂಗನಮಸ್ಕಾರ.

